
    Hər bir xalqın, millətin taleyində böyük
şəxsiyyətlərin müstəsna rolu vardır. Məhz
həmin şəxsiyyətlərin böyük xidmətləri nəti-
cəsində qəbul edilən müdrik qərarlar, sağlam
ideyalar aid olduğu ölkənin inkişaf konsep-
siyasının hərəkətverici qüvvəsinə çevrilərək
onun gələcək istiqamətini müəyyənləşdirir.
Azərbaycan xalqının böyük oğlu, ümummilli
liderimiz Heydər Əliyev də dahi lider kimi
insanları öz ideya və baxışları ətrafında
toplamış, zəngin təcrübəsi sayəsində idarə-
çilikdə ciddi uğurlara imza atmış, cəmiyyətin
maraq və mənafelərini müdafiə etdiyi üçün
xalqın dərin etimadını qazanmışdır. Görkəmli
dövlət xadiminin 1991-ci il sentyabrın 3-də
Naxçıvan Muxtar Respublikası Ali Məclisində
keçirilən fövqəladə sessiyada deputatların
və iclas zalının qarşısına toplaşan minlərlə
insanın təkidi ilə Ali Məclisin Sədri seçilməsi
də dahi şəxsiyyətə xalqın böyük etimadının
nəticəsi idi.
    1991-ci ilin 3 sentyabr tarixi yenicə müs-
təqilliyini qazanmış Azərbaycanın müasir
tarixində, sadəcə, sıradan bir təqvim günü
deyildi. Bu tarix 70 ildən çox müstəqillik
arzuları ilə yaşayaraq onu bərpa edən, lakin
qısa bir zamanda bu azadlıq duyğularını
itirmək qorxusu ilə üzləşən, xaos və anarxiya
burulğanında çırpınan bir xalqın yenidən
özündə böyük güc taparaq böyük lideri ilə
böyük bir mübarizəyə başladığı gün idi.
Bu elə bir dövr idi ki, ölkəmizin əsas tor-
paqlarından ayrı düşmüş Naxçıvanın ətraf
aləmlə bütün kommunikasiya-nəqliyyat əla-
qələri kəsilmiş, insanların sabahkı günə
inamı qalmamışdı. Xalqın yeganə təsəllisi
ulu öndər Heydər Əliyevin Naxçıvanda
xalqı ilə bir yerdə olması idi. Buna görədir
ki, ümummilli lider Naxçıvanın, ümumilikdə
isə Azərbaycanın gələcəyi baxımından əla-
mətdar olan bu gün haqqında danışarkən
deyirdi: “Bu zamanın, bu dəqiqələrin, bu
saatın hökmünü nəzərə almaya bilməzdim...
Xalqın bu əhval-ruhiyyəsini, tələblərini
nəzərə alaraq bütün məsələləri götür-qoy
etdim. Yəqin etdim ki, mən öz prinsiplərimə
sadiq qalaraq, eyni zamanda indi Azər-
baycanın, Naxçıvanın belə vəziyyətində,
çətin günündə, dövründə mənim üzərimə
nəinki deputatların, binanın qarşısında,
ətrafına toplaşan naxçıvanlıların qoyduqları
vəzifənin ifasından geri çəkilsəm, bu,
xalqın ağır günündə qaçmaq deməkdir...
Mən öz taleyimi xalqa tapşırmışam və xal-
qın iradəsini, yəqin ki, indi bu müddətdə,
bu çətin dövrdə yerinə yetirməliyəm”. Za-
manın və insanların çağırışına məhz bu dü-
şüncələrlə cavab verən ulu öndər Heydər
Əliyev bununla da Naxçıvan Muxtar Res-
publikasını erməni təcavüzündən xilas etmiş,
blokada şəraitində gələcək inkişafın böyük
təməllərini atmışdır. Görkəmli dövlət xadi-
minin qədim diyardan Naxçıvan Muxtar

Respublikasının Ali Məclisinə və Azərbaycan
Respublikasının Milli Məclisinə deputat
seçilməsi böyük təcrübəyə malik olan qüd-
rətli siyasətçinin ölkənin ictimai-siyasi hə-
yatında yaxından iştirak etməsinə meydan
açmışdır. Məhz onun iradəsi və qətiyyəti
ilə qəbul olunmuş qərarlar müstəqillik tari-
ximizin ən parlaq səhifələrini təşkil edir. 
    Naxçıvan Muxtar Respublikası Ali
Məclisinin Sədri cənab Vasif Talıbov ulu
öndərin siyasi fəaliyyətinin Naxçıvan dövrü
barədə demişdir: “Tale ulu öndəri bu re-
giona göndərməklə Naxçıvanı işğal olun-
maq, əhalisini isə qaçqın ömrü yaşamaq
təhlükəsindən hifz etdi. Azərbaycanın bu
qədim torpağını xilas edən ulu öndər
özünə Naxçıvan boyda abidə ucaltdı. Azər-
baycanın siyasi tarixində parlaq iz qoymuş
bu böyük şəxsiyyətin Naxçıvanda yenidən
siyasi hakimiyyətə qayıdışı, sıravi deputat,
sonralar isə Naxçıvan Muxtar Respubli-
kasının rəhbəri kimi fəaliyyət göstərməsi
Naxçıvandan başlanan müstəqillik yolunun
bütün Azərbaycan siyasi mühitində aparıcı
qüvvəyə çevrilməsinə, milli dövlətçiliyin
bərpası istiqamətində qəti addımların atıl-
masına gətirib çıxartdı...” Bu mənada,
3 sentyabr tarixi həm  ictimai-siyasi ba-
xımdan, həm də milli özünəqayıdışın dərki
baxımından dövlətçilik tariximizin yenidən
yazılmasında müstəsna əhəmiyyəti olan bir
gündür. 
    Ümumiyyətlə, dahi rəhbərin siyasi fəa-
liyyətinin Naxçıvan dövrü nə qədər çətin
və mürəkkəb bir zamana təsadüf etsə də,
bu dövr Azərbaycanın müstəqillik tarixində
çox böyük dəyərə malikdir. Azərbaycan
Respublikasının Prezidenti cənab İlham
Əliyev həmin dövrdə Naxçıvan Muxtar
Respublikası Ali Məclisinin qəbul etdiyi
qərarların tarixi əhəmiyyətini vurğulayaraq
demişdir: “O illərdə nəinki Naxçıvan üçün,
Azərbaycan üçün də tarixi qərarlar qəbul
edilmişdir. ...O vaxt Naxçıvanın adı də-
yişdirildi. Ulu öndərin təklifi ilə “sovet
sosialist” sözləri muxtar respublikanın
adından çıxarıldı. Naxçıvanda ilk dəfə
olaraq 1990-cı illərdə Azərbaycan Xalq
Cümhuriyyətinin bayrağı dövlət bayrağı
kimi qəbul edildi və Azərbaycanın Ali
Soveti qarşısında vəsatət qaldırıldı ki,
Azərbaycan dövləti də bu bayrağı rəsmi
dövlət bayrağı kimi təsdiq etsin. 1991-ci
ildə Sovet İttifaqının saxlanması üçün
keçirilən qanunsuz referendumda Naxçı-
van iştirak etməmişdir. Yəni bu addımlar
ondan sonrakı dövrdə Azərbaycanın dövlət
müstəqilliyini şərtləndirdi. O illərdə də
ulu öndər qətiyyət, cəsarət, öz xalqına, öz

millətinə nə qədər bağlı olduğunu göstər-
mişdir. Bir daha göstərmişdir ki, onun
üçün dövlət maraqları, Azərbaycanın ma-
raqları hər şeydən üstündür”. Beləliklə,
Şərqin ilk demokratik respublikası olan

Azərbaycan Xalq Cümhuriyyətinin varislik
ənənələri ilk dəfə Naxçıvanda bərpa olun-
muşdur. Və bunun da təməlində həm bəşəri,
həm də milli dəyərləri özündə birləşdirən
müstəqil Azərbaycan Respublikasının dövlət
quruculuğu prosesinə başlanılmışdır. Nəzərə
alaq ki, ötən əsrin 90-cı illərində Naxçıvan
ətraf aləmdən təkcə iqtisadi və sosial bağları
qoparılmış bölgə deyildi. Həmçinin sər-
hədlərinin böyük bir hissəsi boyunca düşmən
hücumlarının hədəfinə çevrilmiş bir vətən
parçası idi. Buna görə də dünya şöhrətli
siyasətçi Heydər Əliyev Ali Məclisin Sədri
kimi vəzifəsinə başlayandan cəmi 4 gün
sonra – 1991-ci il sentyabrın 7-də Naxçıvan
Muxtar Respublikası Dövlət Müdafiə Ko-
mitəsinin yaradılması haqqında Qərar qəbul
etmişdir. Bu qərar Naxçıvanın müdafiəsinin
gücləndirilməsi istiqamətində atılan ilk ad-
dım olmuşdur. Sonrakı dövrlərdə qəbul
edilmiş tarixi qərarlarla Naxçıvanda yerləşən
sovet qoşunlarına məxsus hərbi texnika və
silahların yüz faiz muxtar respublikada
saxlanılması təmin edilmişdir. Əhalinin bö-
yük mütəşəkkilliyi, torpağa bağlılığı və
ulu öndərə olan sonsuz inamı nəticəsində
muxtar respublikada ilk milli ordu birləş-
mələri yaradılmış, Naxçıvanın müdafiə po-
tensialı yaxşılaşdırılmış, bugünkü qüdrətli
Azərbaycan Ordusunun əsası ilk dəfə məhz
Naxçıvanda qoyulmuşdur. Və yaxud döv-
lətçilikdə əsas amillərdən biri sayılan xalqın
vahid ideya və amal uğrunda birləşdirilməsi
görkəmli dövlət xadiminin bütün siyasi
fəaliyyətinin əsas istiqamətlərindən birini
təşkil etməsi idi ki, 1991-ci il dekabrın 16-da
Ali Məclis tərəfindən “31 Dekabr Dünya
Azərbaycan Türklərinin Həmrəylik və Birlik
Günü haqqında” Qərar qəbul olunmuşdur.
Bundan əlavə, çoxəsrlik qonşuluq münasi-
bətlərinə malik Naxçıvanın Türkiyə və
İranla əlaqələrinin bərpası  uzun illərdən
sonra ilk dəfə ulu öndərin Naxçıvanda fəa-
liyyət göstərdiyi dövrə təsadüf edir. 1992-ci
ildə hər iki ölkəyə edilmiş səfərlərdə iqtisadi
sahədə əməkdaşlığa dair protokollar imza-
lanmış, iqtisadi, mədəni, təhsil və digər
sahələrdə qarşılıqlı münasibətlər qurulmuş-
dur. Görülən işlərin praktik nəticəsi kimi
qısa müddətdə Araz çayı üzərində “Ümid”
körpüsü tikilib istifadəyə verilmiş, Sədərək,
Culfa və Şahtaxtı gömrük-keçid məntəqə-
lərinin fəaliyyəti təmin olunmuşdur. İqtisadi
sahəyə nəzər salsaq, Ali Məclisin 1992-ci
il aprelin 6-da keçirilən sessiyasında “Nax-
çıvan Muxtar Respublikasında zərərlə iş-
ləyən kolxoz və sovxozlar haqqında” və
“Rentabelli işləyən kolxoz və sovxozların
ictimai mal-qarasının özəlləşdirilməsi barədə

təkliflər haqqında” qərarların qəbul edilməsi
muxtar respublikada kənd təsərrüfatının
inkişafını şərtləndirən mühüm amil olmuş,
bununla da Azərbaycanda torpaq islahatına
ilk dəfə Naxçıvandan başlanılmışdır. 

    1992-ci il noyabrın 21-də Naxçıvanda
ölkə mizin ictimai-siyasi həyatı, ümumilikdə
isə müstəqil Azərbaycanın gələcəyi üçün
mühüm rol oynayan Yeni Azərbaycan Par-
tiyasının əsası qoyulmuşdur. Qısa müddətdə
üzvlərinin sayı durmadan artan partiya xalq
arasında böyük nüfuz qazanmış, ölkə həya-
tının inkişafında böyük rol oynamışdır. 
    Ulu öndər Heydər Əliyevin rəhbərliyi
ilə Naxçıvanda böyük işlər görülsə də,
ölkə də hakimiyyətdə olanların bacarıqsız-
lığı, şəxsi maraqların milli maraqları üs-
tələməsi Azərbaycanı daxildən parçalan-
mağa, məhv olmağa sürükləyirdi. Torpaq-
larımızın ard-arda işğal olunması, yaranmış
gərgin ictimai-siyasi hadisələr 1993-cü il
iyun ayının əvvəllərində özünün son həd-
dinə çatdı. Hakimiyyət böhranı bütün ölkəni
cənginə aldı. Artıq Azərbaycan öz dövlət
müstəqilliyini ikinci dəfə itirmək təhlükəsi
ilə üz-üzə qalmışdı. Vəziyyətin getdikcə
ağırlaşdığını görən xalq yeganə ümid yeri
kimi həmin vaxt Naxçıvan Muxtar Res-
publikası Ali Məclisinin Sədri olan ulu
öndər Heydər Əliyevə üz tutdu. Dahi
şəxsiyyət xalqın çağırışlarına cavab verərək
1993-cü il iyunun 15-də ikinci dəfə siyasi
hakimiyyətə qayıtmaqla respublikanı
xaosdan, anarxiyadan, parçalanmaqdan,
məhv olmaqdan xilas etdi. Bu hadisə Azər-
baycan dövlətinin tarixinə Milli Qurtuluş
Günü kimi yazıldı. Həmin gündən etibarən
ulu öndərin müdrik daxili və xarici siyasəti
nəticəsində 1991-ci il sentyabrın 3-dən
Naxçıvandan başlanan müstəqillik yolu
ölkə miqyasında davam etdirildi. Beləliklə,
tarix üçün qısa zaman ərzində Azərbaycan
mühüm nailiyyətlər qazandı.
    Ümummilli liderimiz Heydər Əliyevin
Naxçıvan Muxtar Respublikası Ali Məclisinin
Sədri seçilməsindən ötən 30 il müddət
ərzində dahi şəxsiyyətin ideyalarının uğurla
davam etdirilməsi bu qədim diyarı hərtərəfli
inkişaf yoluna çıxarıb. Blokada vəziyyətində
olmasına baxmayaraq, muxtar respublika
böyük bir inkişaf yolu keçmiş, regionda
mühüm infra struktur tədbirləri görülmüş,
diyarımızda bütün sahələrin kompleks şəkildə
yenilənməsi Naxçıvanı Azərbaycanın ən nü-
munəvi regionlarından birinə çevirmişdir.
Təsadüfi deyil ki, Azərbaycan Respublika-
sının Prezidenti cənab İlham Əliyevin ilk
sədri olduğu “Caspian European Club”un
2017-2018-ci illər üçün Azərbaycanın iqtisadi
regionlarının 18 parametr üzrə hazırlanmış
illik investisiya reytinqində Naxçıvan Muxtar
Respublikası ən yüksək ümumi bal toplayaraq
lider olmuşdur. 

Azərbaycanın xilasının başlandığı gün

    Naxçıvan Muxtar Respublikası Konsti-
tusiyasının 5-ci maddəsinin II hissəsinin
22-ci bəndini rəhbər tutaraq qərara alıram:
    1. Naxçıvan Muxtar Respublikasının Döv-
lət Nəqliyyat Xidmətinin və Naxçıvan Şəhər
Təsərrüfathesablı Nəqliyyat İdarəsinin əsa-
sında “Naxçıvan Muxtar Respublikasının
Dövlət Nəqliyyat Xidməti” publik hüquqi
şəxsi yaradılsın.
    2. “Naxçıvan Muxtar Respublikasının

Dövlət Nəqliyyat Xidməti” publik hüquqi
şəxsin Nizamnaməsi” təsdiq edilsin.
    3. Naxçıvan Muxtar Respublikasının
Nazirlər Kabineti bu Fərmandan irəli gələn
məsələləri həll etsin.

Naxçıvan Muxtar Respublikası 
Ali Məclisinin Sədri      Vasif TALIBOV

    Naxçıvan şəhəri, 2 sentyabr 2021-ci il

“Naxçıvan Muxtar Respublikasının Dövlət Nəqliyyat Xidməti”
publik hüquqi şəxsin yaradılması haqqında

Naxçıvan Muxtar Respublikası Ali Məclisi Sədrinin

Fərmanı

    Müasir sərhəd zastavasında Və-
tən sərhədini qoruyan igidlərlə həm-
söhbət oluruq. Ərəbyengicə sərhəd
zastavasının rəisi Elşən Orucovun
ailəsi yaxın günlərdə xidməti mən-
zillə təmin edilib. O deyir: 
    – Xalqımızın zəngin və şərəfli
hərbi ənənələrini qoruyub saxla-
maqla müstəqil dövlətimizdə məq-
sədyönlü və səmərəli ordu qurucu -
luğunun aparılması, müasir tələblərə
cavab verən ordunun və yüksək
mənəvi-psixoloji keyfiyyətlərə ma-
lik şəxsi heyətin formalaşdırılması
ulu öndər Heydər Əliyevin özünə-
məxsus müdriklik və uzaqgörənliklə
həyata keçirdiyi, Prezidentimiz, Ali
Baş Komandan cənab İlham Əliyevin
qətiyyət və ardıcıllıqla davam et-
dirdiyi mükəmməl strategiyaya
əsaslanır. Azərbaycanda ordu qu-
ruculuğuna xüsusi diqqət göstəril-
məklə yanaşı, zabit-gizir ailələrinin
mənzil-məişət şəraiti də yaxşılaş-
dırılır, yeni yaşayış binaları tikilir,
mövcud yaşayış binaları yenidən
qurulur, qüsursuz xidmət edən hərbi
qulluqçulara mənzillər verilir. Ərazi
bütövlüyünü, sərhədlərimizi qoru-
yan hərbçi ailələri üçün yaradılan

şərait, zabit-gizir ailələrinin mən-
zil-məişət şəraitinin yaxşılaşdırıl-
ması, eyni zamanda dövlətinin öz
ordusuna, onun zabitlərinə və ai-
lələrinə göstərdiyi qayğının daha
bir ifadəsi, Azərbaycanda mövcud
olan dövlət-xalq-ordu birliyinin nə-
ticəsidir.
    Zabitimizin həyat yoldaşı Sona
Orucovanın sevinci sonsuzdur. O
dövlətimizə minnətdarlığını bildi-
rərək deyir: Hər cür şəraitə malik
mənzillə təmin olunmağımız böyük
qayğıdır. Dövlətin öz vətəndaşına
hərbçisinə olan qayğısı. Belə şəraiti
ancaq ata övladı üçün yaradar. Bizə,
hərbçi ailələrinə ata qayğısı ilə ya-
naşan Ali Məclisin Sədrinə bütün
hərbçi ailələri adından minnətdar-
lığımı bildirirəm. İki övladı oldu-
ğunu deyən Sona xanım onu da
diqqətimizə çatdırır ki, oğlanlarından
biri bu il orta məktəbə gedəcək.
Onu kənd tam orta məktəbinə yaz-

dırmağı düşünən ailə həmin məktəb
ilə tanışlıqdan sonra belə qərara
gəlib. Sərhəd zastavası ilə məktəbin
arasındakı məsafə nəzərə alınaraq
uşaqların məktəbə avtomobillə apa-
rılması da təmin edilib. Yaşadıqları
binanın həyətində övladlarının vaxt-
larını əyləncəli keçirmələri üçün
müxtəlif oyun qurğuları quraşdırılıb. 
    Gizir İlham Əsgərov 14 ildir ki,
Vətən sərhədini qoruyur. Onun da
ailəsi mənzillə təmin edilən ailələr
içərisindədir. O deyir:
    – Vətənə ləyaqətlə xidmət edən
əsgər və zabitlər daim diqqətdə sax-
lanılır. Bütün bunlar hər birimizdə
qürur hissləri ilə bərabər, həm də

əminlik yaradır. Mux-
tar respublikada za-
bitlərin xidmətlərinin
nümunəvi təşkili və
rahat yaşaması üçün
ardıcıl tədbirlər görü-
lür. Hər bir hərbçi ai-
ləsi dövlətin qayğısını
üzərində hiss edir. Bu
gün hər birimiz əmin-
liklə deyirik ki, ordu-
muzun hər bir fərdi

Vətəni necə sevdiyini, lazım gələndə
bir ovuc torpaq üçün canından keçə
biləcəyini hər kəsə sübut etdi. Bütün
dünya şahid oldu: Vətən necə sevilər,
dövlət-xalq-ordu birliyi necə olar.
Cəmi 44 gündə necə bir xalq, necə
güclü bir orduya sahib olduğumuzu
hər kəsə göstərdik. Fərqi yoxdur
ki, harada, hansı vəzifədə xidmət
edirik, hər birimiz Vətənin müsəlləh
əsgəriyik. Hər an doğma Azərbay-
canımız üçün canımızdan keçməyə
hazırıq. Bunu Vətən müharibəsində
qəhrəmanlıq göstərən, şəhidlik şər-
bətini içən sərhəd qoşunlarının hərb-
çiləri də sübut etdi. 
    Şəfanə Əsgərova deyir ki, həyat
yoldaşının xidməti vəzifəsi ilə əla-
qədar diyarımızın müxtəlif yerlə-
rində yaşayıblar. İki övladları var.
Hər ikisi də təhsilini bu ildən kənd
məktəbində davam etdirəcək. Sərhəd
zastavasındakı xidməti mənzildə
də, elə təhsil ocağında da gözəl

şərait yaradılıb. Dövlətimiz
vətəndaşının yaxşı yaşaması
üçün əlindən gələni edir. Ai-
ləsinin rahat mənzildə ya-
şadığını, övladının müasir
məktəbdə təhsil aldığını bi-
lən hərbçi də xidmətinin öh-
dəsindən daha yaxşı gəlir.

Fikri arxada qalmır, o bilir ki, xidmət
etdiyi dövlət onun, ailəsinin daim
yanındadır.
    Sərhəd zastavasında yaradılan
şəraitlə yaxından tanış olur, əsgər
və gizirlərlə söhbət edirik. Əslən
Qazax rayonundan olan müsahi-
bimiz Nurlan Bənnayev deyir ki,
Vətənə xidmət hər bir Azərbaycan
gəncinin şərəf borcudur. Vaxtı ça-
tanda hər kəs Vətənə əsgəri borcunu
verməli, onu göz bəbəyi kimi qo-
rumalıdır. Naxçıvanda xidmət et-
diyim 14 ay müddətində tam əmin-
liklə deyə bilərəm ki, orduya gös-
tərilən diqqət, biz əsgərlərin şə-
raitinin yaxşılaşdırılması dövləti-
mizin hər bir Azərbaycan gəncinə
göstərdiyi qayğının ən gözəl nü-
munəsidir. Bir məqamı diqqətə çat-
dırım ki, hələ kiçik yaşlarımızdan
ailə böyüklərimizdən eşitdiyimiz
ötən əsrin 80-90-cı illərinin qanlı-
qadalı günləri, ağır şəraiti ordu
quruculuğundan da yan keçməyib.
Mənfur düşmən bu fürsətdən isti-
fadə edərək doğma torpaqlarımızı
işğal edib, dinc əhaliyə divan tu-
taraq illərlə xalqımızı öz ata-baba
yurdundan ayırıb. Bu gün isə həm
bir Azərbaycan gənci, həm də sər-
hədlərimizin keşiyində dayanan
Azərbaycan əsgəri kimi şadıq, se-
vincliyik. Çünki Ali Baş Komandan
cənab İlham Əliyevin uğurlu si-
yasəti, rəşadətli ordumuzun sınmaz
iradəsi, sarsılmaz dəyanəti ilə əzə-
li-əbədi torpağımız olan Qaraba-
ğımız artıq Azərbaycana qovuşub.
Bu böyük qələbənin arxasında,
sözsüz ki, uğurlu siyasət və böyük
amallara hesablanmış ordu qurucu -
luğu dayanır. Yeni istifadəyə ve-
rilmiş, hər cür şəraitlə təchiz edilmiş
Ərəbyengicə sərhəd zastavası bu-

nun ən gözəl və parlaq nümunəsidir.
Qeyd edim ki, burada bizlər üçün
hər cür şərait yaradılıb. Zastavada
yaradılan nizam-intizamın nəticə-
sidir ki, əsgər yoldaşlarımızın ha-
mısı bir-biri ilə mehribandır. İna-
nırıq ki, bizlərə göstərilən bu diq-
qətə görə torpaqlarımızın ərazi bü-

tövlüyü uğrunda əsl Azər-
baycan əsgəri kimi daim
əzmlə mübarizə aparacaq,
onu qanımız, canımız kimi
qoruyacağıq. 

11 aydır ki, ordumuzun
sıralarında layiqincə xidmət
edən müsahibimiz Əli Qa-
rayev əslən Şəmkir şəhə-
rindəndir. O deyir ki, Vətə-

nin keşiyində dayanmaq çətin ol-
duğu qədər, həm də şərəfli bir işdir.
Çünki torpağının, ərazi bütövlü-
yünün məsuliyyətini, xalqının, mil-
lətinin rahatlığını xidmət etdiyin
müddət ərzində çiyinlərində daşı-
yırsan. Bu yolda səbir, inam, güclü
iradə, ən başda da nizam-intizam
hər bir Azərbaycan əsgərinin xidmət
amalı olmalıdır. Bir məqamı da
qeyd edək ki, dövlətin orduya dəs-
təyi olmasa, bu yol dözülməz, çətin
olar. Lakin bu gün Azərbaycan əs-
gəri, bu mənada, çox şanslıdır.
Dövlətimizin hərbçilərimizə, biz
əsgərlərə göstərdiyi diqqət və qay-
ğının uğurlu nəticələrini hər bir
ordu nümayəndəsinin timsalında
görmək bizim şanlı ordumuzun sar-
sılmaz gücündən, qüdrətindən xəbər
verir. Sevinirəm ki, mən də nizami
bir ordunun əsgəri kimi sərhədi-
mizin keşiyində dayanmışam. Yeni
tikilib ordumuzun istifadəsinə ve-
rilmiş Ərəbyengicə sərhəd zasta-
vasında hərtərəfli təminatımız, müa-
sir silah və texnikalarımız var. Bu
gün düşmən yaxşı bilir ki, onun
qarşısında güclü Azərbaycan Ordusu
dayanıb. Onun gücü və qüdrəti
gündən-günə artır. Çünki hərtərəfli
dövlət qayğısı ilə əhatə olunub.
Hissəmiz üçün tikilən əsgəri-məişət
kompleksində hər şey yüksək sə-
viyyədədir. Burada hərbi biliyimizi,
fiziki hazırlığımızı artırmaq üçün
əlverişli şərait yaradılıb. Biz əsgərlər
bu şəraitdən səmərəli istifadə edir,
fiziki cəhətdən güclü olmağa çalı-
şırıq. Çünki əsgərin döyüş meyda-
nında qalib gəlməsində fiziki gü-
cünün də yetərli olması başlıca
şərtlərdən biridir. Ona görə də his-
səmizdə əsgərlərin sağlamlığı qey-
dinə qalınır, fiziki hazırlıq məşğə-

lələrinin keçirilməsinə ciddi önəm
verilir. Bununla yanaşı, burada is-
tifadəyə verilən voleybol və futbol
meydançası, atəş, mühəndis hazır-
lığı yerləri, idman və təlim şəhərciyi
də hərtərəfli formalaşmağımızda,
hərb sənətinin sirlərini dərk etmə-
yimizdə böyük rol oynayır. 
    Ali Baş Komandanın bircə tap-
şırığı bəs edər ki, əzəli-əbədi tor-
paqlarımızın müdafiəsi, onun sər-
hədlərinin toxunulmazlığı uğrunda
yenidən mübarizə aparaq, – deyir
əslən Naxçıvan şəhərindən olan
çavuş Nihad Hacıyev. Qeyd edir
ki, Vətənimizin azadlığı, müstəqil-
liyi yolunda canımızla, qanımızla
vuruşmağa hər an hazırıq. Burada
xidməti borcumu yerinə yetirdiyim
10 ay müddətində şahid oldum ki,
həqiqətən, ordumuza dövlətimizin
diqqəti çox yüksək səviyyədədir.
Bunun nəticəsi idi ki, 44 günlük
Vətən müharibəsində dəyanətli or-
dumuz haqlı olduğumuz savaşı qə-
ləbə ilə sona çatdırdı. Belə bir or-
duda xidmət etmək həm böyük şə-
rəf, həm də böyük qürurdur bizim
üçün. Yenicə istifadəyə verilmiş
sərhəd zastavasında isə şərait çox
gözəldir. Burada yaradılan nizam-
intizam, qayda-qanun bizləri xid-
mətdə olduğumuz müddətdə əsl
Azərbaycan əsgəri kimi yetişdir-
məkdə müstəsna rol oynayır. Nax-
çıvan Muxtar Respublikası Ali
Məclisinin Sədri cənab Vasif
Talıbovun sərhəd zastavasının açı-
lışında şəxsən iştirak etməsi, “Sər-
həd ölkənin müstəqilliyini təsdiq
edən amil, sərhədçi olmaq isə bö-
yük məsuliyyət və şərəf işidir” de-
məklə hərb sənətinin necə şərəfli
bir iş olduğunu diqqətə çatdırması,
həqiqətən, bizlərə göstərilən inamın,
diqqətin bariz nümunəsidir. Bu gün
hər bir Azərbaycan əsgəri xoşbəxtdir
ki, doğma yurdu, müstəqil dövləti
var. Bizə oğul deyən Vətənimiz,
uğrunda canımızı sevə-sevə qurban
verəcəyimiz müqəddəs torpaqları-
mız var. Daim fəxr ediləcək keç-
mişimiz, çiçəklənən bu günümüz,
parlaq gələcəyimiz var. Vətənimiz
də xoşbəxtdir ki, ona ürəkdən bağlı
xalqı, onu yağılardan qoruyan güclü
ordusu var. Bundan sonra da belə
bir orduda xidmət edən bütün Azər-
baycan əsgərləri adından söz verir
və and içirəm ki, Vətənimizin, xal-
qımızın xidmətində canımızla, qa-
nımızla dayanacaq, torpaqlarımızın
düşmən əlinə keçməməsi üçün ayıq-
sayıq olacağıq. 

- Ramiyyə ƏKBƏROVA

- Məcid RƏŞADƏTOĞLU

Dövlət qayğısının daha bir ifadəsi, dövlət-xalq-ordu 
birliyinin nəticəsi

    Hər yolun öz nağılı, öz əhvalatı, öz xatirələri var. Hər yol isə ürəyi bir havaya kökləyir, bir xatirəyə
aparır. Elə bu yol kimi. Şərur rayonunun Ərəbyengicə kəndindən keçən yol ilə sərhəd zastavasına doğru
gedirik. Bu kənddə bir neçə dəfə olmuşuq. Yaşlı adamların dediyinə görə, “Ağ bağ” adlanan üzüm
bağlarında işləyə-işləyə Araza həsrətlə baxıb bayatı çəkərmiş nənələrimiz. Araz sahili boyunca çəkilən
tikanlı məftillər, sadəcə, sərhədi ayırmamışdı, insanların ürəyini də iki yerə bölmüşdü. Orada keşik çəkən
sovet əsgəri insanları Araza da həsrət qoymuşdu, öz doğmalarına da. Ta o vaxta kimi: soyuq bir qış günü
öz canını Vətənə qurban deyən oğullar sovet zülmünə yox dedi. Sərhəddəki 70 illik köhnə dirəkləri, sovet
ideologiyası kimi paslanmış məftilləri söküb kənara atdılar. Sovet əsgərinin silah tutan əli, “buradan
keçmək olmaz” deyən dili qurumuşdu. Onlar da çaşbaş qalmışdı əliyalın insanların bu qüdrətinin önündə.
Tarixdə görülməyən bir hadisə baş vermişdi, Sovetlər Birliyinin dirəyi sökülüb yandırılmışdı. Azadlığın ilk
qığılcımları parlamışdı. İndi həmin yerdə – müasir sərhəd zastavasında, Azərbaycan əsgərinin dayandığı
Vətənin sərhədində dayanmışıq. Artıq 31 ildir ki, doğma sərhədimizə öz igidlərimiz keşik çəkir. Vaxtilə
burada mövcud olan şəraitsizlikdən isə əsər-əlamət yoxdur... 

    Ölkəmizin ən böyük uğuru illərdir, işğal
altında olan torpaqlarımızın 2020-ci ildə
azad edilməsi oldu. Ötən il Azərbaycan
Respublikasının Prezidenti, Silahlı Qüv-
vələrin Ali Baş Komandanı cənab İlham
Əliyevin rəhbərliyi ilə 44 günlük savaşdan
sonra qazandığımız Tarixi Qələbə həm də
“İnanıram ki, mənim axıra çatdıra bil-
mədiyim taleyüklü məsələləri, planları,
işləri sizin köməyiniz və dəstəyinizlə İlham
Əliyev başa çatdıra biləcək. Mən ona
özüm qədər inanıram və gələcəyinə böyük
ümidlər bəsləyirəm”, – deyən dahi
şəxsiyyətin Azərbaycanla bağlı ən böyük
arzusunun həyata keçdiyinin təsdiqi idi.
Azərbaycan Prezidentinin “Onun ruhu
qarşısında baş əydim. Ürəyimdə dedim
ki, xoşbəxt adamam ki, ata vəsiyyətini
yerinə yetirdim. Şuşanı azad etdik”, –

sözləri isə bu təsdiqin əbədi möhürünə
çevrildi. Böyük Zəfərin qazanılmasından
sonra Naxçıvana gələn ölkə başçısının bu
səfəri böyük tarixi əhəmiyyəti və rəmzi
mənası ilə seçilirdi: “Bilirsiniz, tarixi Zə-
fərdən sonra bu, atamın birinci doğum
günüdür. Ona görə mən hesab etdim ki,
ənənəvi olaraq onun məzarını ziyarət
edəndən sonra onun Vətəninə – Naxçıvana
gəlim. Hesab edirəm ki, bu səfərin çox
böyük rəmzi mənası var. Qeyd etdiyim
kimi mən 15-ci dəfədir ki, Naxçıvana gə-
lirəm. Amma ilk dəfədir ki, mayın 10-da
Naxçıvandayam. Bu doğum günündə müt-
ləq burada olmalıydım…”
    Həmin səfərdə muxtar respublikada bir
sıra obyektlərin açılışında iştirak edən cənab
İlham Əliyev çıxışında Naxçıvanın hərbi
təhlükəsizliyi ilə bağlı görülmüş işlərdən,

eyni zamanda ordumuzun buradakı gücündən
də söz açdı: “Ümumiyyətlə deyə bilərəm
ki, Naxçıvanın müdafiə potensialının möh-
kəmlənməsinə həmişə böyük diqqət göstə-
rilib. Təsadüfi deyil ki, mənim göstərişimlə
Naxçıvanda Əlahiddə Ümumqoşun Ordu
yaradılmışdır və ordu ən müasir silah və
texnika ilə təchiz edilmişdir… İkinci Qa-
rabağ müharibəsində Naxçıvan Ordusunun
hərbçiləri – həm xüsusi təyinatlılar, həm
digər birləşmələrin hərbçiləri fəal iştirak
etmişlər və şəhidlər vermişlər, böyük

fədakar lıqlar göstərmişlər…”
    Kommunikasiyaların açılmasından sonra
muxtar respublikanın daha da inkişaf edə-
cəyini söyləyən ölkə başçısı Naxçıvanın sü-
rətli inkişafına da toxundu: “Təəssüratlarım
çox müsbətdir. Hər zaman Naxçıvanda
olanda, burada inkişafı görəndə çox sevi-
nirəm… Naxçıvan sürətlə inkişaf edir. Bü-
tün sahələr üzrə işlər müsbət istiqamətdə
gedir… Naxçıvan Muxtar Respublikası
son 20 il ərzində iqtisadi artımın templərinə
görə rekordsmen bölgədir…”

     Bu gün Naxçıvanın əldə etdiyi çoxsaylı uğurları sadalamaqla qurtarmaq mümkün deyil.
Böyük öndərin “İstəyirəm ki, mənim arzum, istəklərim, Azərbaycan dövləti haqqında, müstəqil
Azərbaycanın gələcəyi haqqında və Azərbaycanın ayrılmaz hissəsi olan Naxçıvan haqqında
planlarım, arzularım yerinə yetirilsin” fikirləri bu gün artıq qədim diyarın real həyatında öz
əksini tapıb. Amma bu da son deyil. Tam 30 il bundan əvvəl – 1991-ci il sentyabrın 3-dən
başlayan Böyük Yol Naxçıvanı yaxın gələcəkdə daha Böyük Yollara çıxaracaqdır!

“Şərq qapısı”

    Naxçıvan Muxtar Respublikası Gənclər
və İdman Nazirliyində keçirilən iclasda nazir
Ramil Hacı çıxış edərək bildirib ki, idman
müəssisələrinin fasiləsiz fəaliyyətinin təmin
olunması, elektrik enerjisi və təbii qazdan
qənaətlə istifadə edilməsi, israfçılığa yol ve-
rilməməsi, istifadə olunan qazın və enerjinin
dəyərlərinin vaxtında ödənilməsi daim diqqətdə saxla-
nılmalıdır. Payız-qış mövsümündə mədəni-kütləvi və
idman tədbirlərinin dayanıqlı keçirilməsi təmin olunmalıdır.
Bu baxımdan gənclər və idman idarələri, idman müəssi-
sələri, idman obyektləri və olimpiya idman komplekslərinin,
o cümlədən Uşaq-gənclər idman məktəbinin üzərinə bir
sıra mühüm vəzifələr düşür.
    Ramil Hacı bildirib ki, idman müəssisələrində yoluxucu
xəstəliklərə qarşı mövcud şəraitə uyğun dezinfeksiya
işlərinin aparılması və idmançıların tibbi müayinədən ke-
çirilməsi işləri nəzarətdə saxlanılmalı, təsərrüfathesablı

idman müəssisələrində əldə olunmuş
gəlirlərdən elektrik enerjisi və qaz xid-
məti haqlarının ödənilməsində istifadə
olunmalı, bu istiqamətdə nöqsanların
baş verməməsinə ciddi diqqət yetiril-
məli, payız-qış mövsümünə hazırlığın
əsas məsələsi kimi nazirliyin, o cüm-

lədən tabeliyində və strukturuna daxil olan təşkilatların
yerləşdiyi inzibati binaların mühafizəsinə ciddi nəzarət
olunmalı, gözətçilərə və ocaqçılara müvafiq təlimatlar ve-
rilməlidir. Gənclər və idman idarələri yeniyetmə və gənclərin
payız-qış mövsümündə də idmanla müntəzəm məşğul ol-
maları, idman yarışlarında iştirak etmələri üçün yaradılmış
şəraitdən düzgün istifadə etməli, bu dövr ərzində əlaqədar
təşkilatlarla əməkdaşlıq möhkəmləndirilməli, tədbirlərə
aidiyyəti təşkilatların nümayəndələri dəvət edilməlidir.  
    Sonra çıxışlar olub.
                                                                 Xəbərlər şöbəsi

    Naxçıvan Muxtar Respubli-
kası Kənd Təsər-
rüfatı Nazirliyin-
də keçirilən təd-
biri giriş sözü ilə
açan kənd təsər-
rüfatı naziri Bəh-
ruz Bayramov aidiyyəti üzrə
tapşırıqlar verərək qeyd edib ki,
bu gün əhalinin maddi rifahının
yaxşılaşdırılması üçün kənd tə-
sərrüfatının inkişafı, bazarda
yerli məhsulların üstünlük təşkil
etməsi, kəndlinin öz torpaqla-
rından səmərəli istifadəsi ən va-
cib amillərdən biridir. Bu isti-
qamətdə muxtar respublikada
həyata keçirilən məqsədyönlü
tədbirlər kənd təsərrüfatının di-
namik inkişafını təmin etməklə
yanaşı, həm də sahibkarlığın
artması istiqamətində öz müsbət
təsirini göstərir. Bununla yanaşı,
hazırda muxtar respublikada ta-
xılçılıq, tərəvəzçilik, meyvəçilik,
üzümçülük və digər sahələrin
inkişafı stimullaşdırılır, fermer-
lərə güzəştli kreditlərdən və aq-
rolizinq xidmətlərindən daha ge-
niş istifadə imkanları yaradılır,
əkin sahələri genişləndirilir. Eyni
zamanda ərzaq təhlükəsizliyinin
möhkəmləndirilməsində xüsusi
əhəmiyyətə malik olan ailə-fer-
mer təsərrüfatlarına yeni inno-
vasiyaların tətbiqi, intensiv me-
todlara əsaslanan müasir təsər-
rüfatların yaradılmasına dövlət
dəstəyi davam etdirilir. 
    Diqqətə çatdırılıb ki, muxtar

respublikada aparılan meliorasiya,
irriqasiya təd-
birlərinin, lizinq
xidmətinin ge-
nişləndirilməsi,
taxıl və soyu-
ducu anbarların

tutumunun artırılması, istixana
komplekslərinin, quşçuluq və ba-
lıqçılıq təsərrüfatlarının, meyvə-
tərəvəz emalı müəssisələrinin işə
salınması kənd təsərrüfatının sü-
rətli inkişafına əlverişli şərait ya-
ratmışdır. Eyni zamanda payızlıq
taxıl əkini ilə əlaqədar olaraq
şum və səpin aparmaq üçün 771
ədəd təkərli, 67 ədəd tırtıllı, 118
ədəd taxılsəpən, 403 ədəd kotan,
78 ədəd çizel və şırımaçan, 38
ədəd toxumtəmizləyən, 287 ədəd
lafet saz vəziyyətə gətirilmişdir. 
    Vurğulanıb ki, təsərrüfat iş-
lərinin mütəşəkkil və optimal
surətdə keçirilməsində kənd tə-
sərrüfatı texnikasının sazlığının
başlıca şərtlərdən olmasını nəzərə
alaraq nazirliyin texniki nəzarət
və aqroservis sektoru tərəfindən
texnikaların sazlığı vəziyyəti öy-
rənilmiş, lazım olan ehtiyat his-
sələrinin alınıb gətirilməsi və
sahibkarlara çatdırılması üçün
tədbirlər həyata keçirilmişdir. 
    Bəhruz Bayramov 2021-
2022-ci illərin payız-qış möv-
sümü ilə əlaqədar olaraq qarşıda
duran vəzifələrə hazırlıq məq-
sədilə nəzərdə tutulan tədbirlər
barədə məlumat verib. 
    Sonra çıxışlar olub.

    – Ülviyyə xanım, Şuşaya necə
gedib çıxdınız? 
    – Öncə qeyd edim ki, mən iyulun
22-dən 31-nə kimi Türkiyənin İzmir
şəhərində Tınaztəpə Universitetinin
təşkilatçılığı ilə Rəssamların l Bey-
nəlxalq Yaradıcılıq Simpoziumuna
dəvət olunmuşdum. Artıq simpo-
ziumun bir neçə günü keçmişdi,
ayın 27-si mənə zəng gəldi ki, Şuşa
şəhərinə yollanacaq heyətin siyahı-
sında adım var...
    Çox sevindim və həmin günə də
biletimi dəyişdirib, Bakıya gəldim.
Çünki Şuşa çox uzun zamandan bəri
arzuladığımız və röyalarımızda can-
landırdığımız, əlçatmaz bir əfsanə
idi.... Sərgimin açılışını gözləmədən,
tərəddüd etmədən gəldim. Yolda bir
çox çətinliklərlə qarşılaşdım, hətta
çata bilməyəcəyimi də düşündüm.
Lakin Allah istərsə, olur... Tədbirə
dəvət olunanlardan xəbərsiz idim
açığı. Sonra muxtar respublikadan
Naxçıvan Muxtar Respublikası Ya-
zıçılar Birliyinin sədri, Ali Məclisin
deputatı, yazıçı, şair-publisist  Asim
Yadigarı və şair-publisist Qafar Qə-
ribi görüb, şad oldum. 
   –Yolboyu təəssüratlarınızı bilmək

istərdim. İşğaldan azad olunmuş
torpaqlarımızda vəziyyət necə idi?
    – Kiçiktutumlu mikroavtobuslarla
yola düşdük. Çox rahat və yaxşı şə-
raiti olan bu avtobuslarda heç yo-
rulmadan 5-6 saata mənzilə çatdıq.
Yolboyu Azərbaycanımızın rayon-

larını, kəndlərini, göl və tə-
pələrini, Kür çayını seyr edə-

edə gedirdik... Yolun kənarında “Də-
mir yumruq” əks olunan bir lövhə
“Zəfər yolu”nun başladığını xəbər
edirdi... Bu yolla irəliləmək bizə
qürur verir və qalibiyyət kimi xoş
hisslər oyadırdı... Yol yoldaşlarımız –
görkəmli sənət adamları və depu-
tatlarımız öz hisslərini bölüşür, mü-
haribə, qalibiyyət, siyasi strategiya,

şəhidlərimiz, mədəni irsimiz, Qara-
bağ tarixi haqqında söhbətlər edir,
işğaldan azad olunmuş torpaqlarımızı
görəndə isə nəfəsimizi dərib, səssizlik
içində erməni vandallarının törət-
dikləri vəhşilikləri seyr edirdik...
Gözəl tikililərdən əsər-əlamət qalma -
mışdı, evlərin uçuq divarları, yan-
dırılmış torpaqlar, qurumuş, sıradan
çıxmış üzüm bağları, qazılmış sən-
gərlər və sair... Çox maraqlıdır ki,
ağaclar yalnız uçuq evlərin içində
bitib, göyərmişdilər. Bir rəssam kimi
“həyat evlərimizdə davam edir”, –
deyə düşündüm.... “Zəfər yolu” çox
çətinliklə çəkilən yoldur. Bu yolu
çəkmək üçün insan əzmi və texnika
gücü olmalıdır, bunların hər ikisi
də bizdə var... Çünki yollar enişli-
yoxuşlu, daşlı-qayalıdır. Yolboyu

dayanmadan abadlıq, quruculuq iş-
lərinin getdiyini görür, ürəyimiz
dağa dönürdü... Onu da etiraf edim
ki, bugünkü dövlət müstəqilliyimi-
zin, tarixi zəfərimizin, ərazi bütöv-
lüyümüzün qorunmasının təməlinin
məhz 30 il bundan əvvəl Naxçı-
vanda – ümummilli liderimiz Heydər
Əliyevin Naxçıvan Muxtar Respub-
likası Ali Məclisinin Sədri seçilməsi
və buradakı siyasi fəaliyyəti ilə qo-
yulması qəlbimdə ikiqat qürur hissi
doğururdu.
    – Şuşaya çatanda nələr hiss et-

diniz, qəhrəman oğullarımızın gü-
cünü, cəsarətini necə qiymətləndi-
rərdiniz bu məqamda?
    – Həyatımda ilk dəfə idi ki, Şu-
şaya gedirdim... İnanın ki, xəyalla-
rımda olduğundan daha gözəldir bu
şəhər... Naxçıvanımız kişi vüqarına,
dəyanətinə malikdirsə, Şuşamızda
da bir əzəmət, nəciblik var.... 
    Şuşada olmaq bir yuxu kimi gə-
lirdi...Dincəlmədən şəhərə çıxıb gəz-

dik ilk olaraq. Azad
olunmuş doğma tor-
paqda həyat görmək
məni çox sevindirdi.
Burada işləmək üçün
digər rayonlarımızdan
gələn insanlarımızı
görmək, şuşalıların xa-

tirələrini dinləmək çox xoş idi... Bu
yerdə göz yaşlarını saxlamaq müm-
kün deyildi. Dağlarına baxıb, qanı,
canı ilə bu torpaqları qaytaran igid-
lərimizlə bağlı,  bu məqamda həmin
igidlərin sırasında naxçıvanlı qəh-
rəman oğullarımızın da olmasından
qəhər dolu qürur hissi keçirərək on-
ların ruhlarını hiss edirdik yanımız-
da... Bu qəhrəmanlarımızın bir əlində
silah, bir çiynində yaralı dostunu,
silahdaşını daşıdıqları küçələrdə
idik... Zamanımız çox az idi və gör-
düyümüz hər mənzərəni tezliklə ha-
fizəmizə həkk etməyə tələsirdik.
Hər an dağıntılar görürdük. Bu cür
dağıntılara yalnız Roma, Yunanıstan
və digər yerlərdə rast gəlinmişdi.
Erməni vandallarının törətdikləri
vəhşiliklərin izləri hər yerdə var

idi... Əsgərlərimizin də sevinclə
Şuşa şəhərinə girmələrinin izləri,
divarda “Mən Şuşadayam! Nehrəm,
Gəncə, Culfa, Lənkəran” kimi ya-
zılara da rast gəlirdik. Çox istəyər-
dim, açıq səma altında muzey kimi
qalsın bəzi dağıntılar. Şuşamızın nə-
lərdən keçdiyini bütün dünya görsün!
Lakin yaşadığı ağrı-acılara, dağın-
tılara baxmayaraq, Şuşa bizi ağuşuna
aldı, bizi öz havası və gözəlliyi ilə
heyrətə gətirdi... Sevinc və qürur
hissləri keçirdik. Şuşamız bərpa olu-
nur, zamanı keçmiş qəzalı binalar

sökülərək yenidən tikilir,
gözəlləşir, bir sözlə. 
     – Sevinc, qürur hissləri
ilə yaddaqalan Vaqif Poe-
ziya Günlərində diqqətinizi
çəkən məqamları, təəssü-
ratlarınızı bölüşərdiniz...
    – 30 avqust tarixində,
Vaqif Poeziya Günlərinin
açılış mərasimi  idi. Möh-
təşəm hisslər keçirdik.
Ölkə Prezidentinin çıxışı, ulu öndər
Heydər Əliyevin qorunaraq saxla-
nılmış tarixi kadrlarından götürülmüş
Vaqifin məqbərəsinin açılışından
görüntülər, şairlərimizin çıxışları və
minnətdarlıqları, “Qarabağ şikəstə-
si”nin səsləndirilməsi... Qeyd edim
ki, 1982-ci il yanvarın 14-də xalqı-
mızın ümummilli lideri Heydər
Əliyevin təşəbbüsü və iştirakı ilə
Azərbaycanın qədim mədəniyyət
mərkəzi Şuşa şəhərində Molla Pənah
Vaqifin məzarı üzərində ucaldılan
əzəmətli məqbərənin açılışı olmuşdu.
Məhz bu səfər çərçivəsində ümum-
milli lider Heydər Əliyev Vaqif Poe-
ziya Günlərinin keçirilməsi ilə bağlı
göstəriş vermiş və həmin ilin 29
iyul-3 avqust tarixlərində Şuşada
Vaqif Poeziya Günləri keçirilmişdi.
Vaqif Poeziya Günləri Şuşa işğaldan
azad edildikdən sonra, yəni 39 ildən
sonra yenidən təşkil olundu. Burada
AMEA-nın vitse-prezidenti, akademik
İsa Həbibbəylinin dediklərini xatır-
latmaq istərdim: – Molla Pənah Va-
qifin poeziyası əbədi olduğu kimi,
Şuşa şəhərində ucaldılan bu mu-

zey-məqbərə də azərbaycanlıların
bundan sonra bu diyarda əbədi olaraq
yaşayacaqlarının rəmzidir. Üzeyir
Hacıbəylinin, xan qızı Natəvanın,
Bülbülün ermənilər tərəfindən gül-
lələnmiş abidələrinin Prezidentin
böyük səyləri ilə Şuşa şəhərində ye-
nidən ucaldılması Azərbaycan xal-
qının məğlubedilməzliyinin rəmzidir.
Bütün bunlar hamısı XXI əsrin əf-
sanəsidir. Tədbirdəki ən möhtəşəm
məqam isə Ali Baş Komandanımızın
Vətən uğrunda canlarından keçən
oğullarımızı anması oldu. O anlar
hisslərimiz aşıb-daşır, gah həyəcan-
lanır, gah da ki qəhərlənirdik. Vaqif
Poeziya Günləri çərçivəsində Heydər
Əliyev Fondu tərəfindən təşkil edilən
“Qarabağ Azərbaycan mədəniyyə-

tinin incisidir” və “Yenidən doğma
diyarda: Qarabağın sənət inciləri”
sərgiləri ilə tanış olduq. Qarabağda
təşkil olunan bu ilk sərgilər möhtə-
şəm sənət bayramı idi. Gələcəkdə
Naxçıvan rəssamlarının da əsərləri
bu mötəbər salonlarda  sərgilənəcək.
Daha sonra illərlə Bakıda qorunub
saxlanılan “güllələnmiş” heykəllə-
rimizi doğma məkanlarında ziyarət
etdik. Şuşada yeganə dağılmamış
evin sahibinin evində qonaq olduq,
xan qızı Natəvanın tikdirdiyi bulağı,
Gövhər ağa məscidini ziyarət etdik.  
    – Ülviyyə xanım, yəqin ki, təəs-
süratlarınız tezliklə bir-birindən ma-
raqlı, rəngarəng sənət əsərlərinizlə
yaradıcılığınızı zənginləşdirəcək.
Bəs bu silsilə əsərləri necə adlan-
dırardınız? 
    – Bir rəssam olaraq gələcəkdə
silsilə əsərlər çəkməyi düşünü-
rəm....Hətta ürəyim elə Qarabağda
etüdlər də etmək istəyir... Sərginin
adını isə “Qayıdış” olaraq görürəm! 
    – Maraqlı söhbətiniz üçün çox
sağ olun!

- Güntac ŞAHMƏMMƏDLİ

“Həyatımda ilk dəfə idi ki, “onunla” görüşürdüm... İnanın ki, 
xəyallarımda olduğundan daha gözəldir”

(Şuşa təəssüratları)

    Ötən günlərdə gözəl təbiəti, qədim tarixi, zəngin mədəniyyəti ilə seçilən
Qarabağımızın tacı Şuşamızda əsl bayram ab-havası yaşandı. 30-31
avqust tarixlərdə keçirilən Vaqif Poeziya Günləri dünyanın diqqətini
yenidən Azərbaycanın mədəniyyət paytaxtı Şuşaya çəkdi. Bir daha xalqımıza
qalibiyyət qazandıran qəhrəman oğullarımızla qürur duyduq, şəhidlərimizin
ruhu rahatlıq tapdı. İşğaldan azad edildikdən sonra Heydər Əliyev Fondu
tərəfindən ilk dəfə doğma Şuşamızda yenidən təşkil olunan tədbirdə  Azər-
baycan Respublikasının Prezidenti cənab İlham Əliyev və birinci xanım
Mehriban Əliyeva iştirak etdilər. 39 illik tarixi olan Vaqif Poeziya
Günlərində qədim diyarımız Naxçıvandan da mədəniyyət və incəsənət
adamları iştirak etdilər. Onlardan biri – Naxçıvan Muxtar Respublikası
Rəssamlar Birliyinin sədri, Azərbaycan Respublikasının Əməkdar rəssamı,
Milli Məclisin deputatı  Ülviyyə Həmzəyeva ilə həmsöhbət olduq və Şuşa
təəssüratlarını öyrəndik.

Payız-qış mövsümünə hazırlıqla bağlı görülən işlər və 
qarşıda duran vəzifələr müzakirə edilib

    Naxçıvan Muxtar Respublikası Təhsil
Nazirliyində payız-qış mövsümünə ha-
zırlıq və qarşıda duran vəzifələrlə əla-
qədar keçirilən müşavirəni təhsil naziri
Rəhman Məmmədov açaraq məruzə
edib.
    Vurğulanıb ki, Naxçıvan Muxtar Res-
publikası Ali Məclisi Sədrinin diqqət və qayğısı ilə
muxtar respublikada təhsil quruculuğu istiqamətində
aparılan tədbirlər çərçivəsində tikilən və ya əsaslı şəkildə
yenidən qurulan tədris müəssisələri müasir istilik sistemi
ilə təchiz olunmuşdur. Bu da payız-qış mövsümündə
həmin müəssisələrin fasiləsiz fəaliyyətini təmin etmişdir.
İnşaat işlərinin coğrafiyasının genişləndirilməsi nəticəsində
Naxçıvan şəhəri, Şərur, Babək, Culfa, Kəngərli və
Sədərək rayonlarında yerləşən bütün təhsil müəssisələrində
müasir istilik sistemi quraşdırılmış, ümumilikdə, Təhsil
Nazirliyinin tabeliyində olan müəssisələrdə istilik sistemi
ilə işləyənlərin sayı 255-ə çatdırılmışdır. Beləliklə, ötən
il təhsil müəssisələrinin 97 faizi istilik sistemi ilə
işləyirdisə, bu il bu göstərici 98 faiz təşkil edəcəkdir. Ti-

kinti-quruculuqla bağlı həyata keçirilən
tədbirlər nəticəsində 2021-2022-ci tədris
ilində 5 təhsil müəssisəsinə 12200 litr
dizel yanacağından əlavə payız-qış möv-
sümü ilə bağlı digər mal-materiallara
tələbat olmayıb.

Payız-qış aylarında baş verə biləcək
hər hansı hal üçün müəssisə rəhbərlərinin birbaşa məsuliyyət
daşıdığını vurğulayan Rəhman Məmmədov bildirib ki,
şəhər və rayon təhsil şöbələri tərəfindən təhsil müəssisə-
lərində payız-qış mövsümünə hazırlığın vəziyyətinin yox-
lanılması ilə bağlı reydlər keçirilməli, çatışmazlıqlar ye-
rindəcə aradan qaldırılmalıdır. Təhsil müəssisələrində
tədrisin davamlılığı təmin edilməli, tələbə, müəllim və
şagirdlərin sağlamlığının qorunması diqqətdə saxlanıl-
malıdır. Şəhər və rayon təhsil şöbələrində elektrik enerjisi,
su və təbii qazdan səmərəli istifadə ilə bağlı nəzarət ko-
missiyaları yaradılmalı, qazanxana maşinistlərinin tərkibi
nəzarətdə saxlanılmalı, il ərzində yaranan vakant ocaqçı
ştatlarına sertifikatı olanlar təyin edilməlidir.
    Müşavirə məruzə ətrafında çıxışlarla davam edib. 

* * *

     Bu torpaq qəhrəmanlar,
     Cəngavərlər yurdudur.
     Neçə-neçə dahilər,
     İgid ərlər yurdudur.
     Bu torpaq Heydər kimi
     Ulu öndər yurdudur.
     Tarixlər şahididir,
     Ulu, qədim Naxçıvan.
     Onun pərvanəsidir
     Oğlu, qızı hər zaman!

     Gəlin kimi bəzənib
     Bu gün kəndim, şəhərim.
     Əriyibdir şam kimi
     Daha qəmim, kədərim.
     Nurludur gecələrim,
     İşıqlıdır səhərim.
     Hər dildə, hər ağızda
     Dolaşır adım mənim.
     Naxçıvandır nəfəsim,
     Qolum, qanadım mənim.

     O, Heydər məktəbinin
     “Şöhrət”li qəhrəmanı,
     Gülüstana döndərib
     Bu gün Nəqşi-cahanı.
     Ana kimi sevərək
     Anamız Naxçıvanı,
     Ən qədim diyar kimi
     Qocaldır hey onu bax!
     Günbəgün gəncləşdirir,
     Ucaldır hey onu bax!   

